
COV NEEG TSWJ XYUAS KEV KUB NTXHOV HAUV LUB ZOS, LUB XEEV, COV 
PAB PAWG NEEG THIAB TSOOM FWV TEB CHAWS RAUS TES SIB ZOG PAB RAU 
TXOJ KEV DEJ NYAB HAUV NORTH DAKOTA  

Bismarck, N.D. – Muaj kev sib zog raus tes pab los ntawm lub zos, lub xeev, cov pab pawg 
neeg thiab cov chaw khiav dej num hauv tsoom fwv teb chaws mus rau hauv North Dakota 
lawm.  Tsoom Fwv Teb Chaws Chaw Tswj Kev Kub Ntxhov (Federal Emergency Management 
Agency – FEMA) yog lub tswj xyuas cov chaw khiav dej num tseem ceeb hauv tsoom fwv kom 
muab cov kev txhawb thiab kev pab rau txoj kev dej nyab.    
 
Raws li cob los ntawm tus Hau Xeev John Hoeven, North Dakota Tuam Tsev Pab Cov Kev Kub 
Ceev (North Dakota Department of Emergency Services – NDDES), nyob rau hauv Lub Xeev 
Qhov Chaw Pab Kev Kub Ceev (State Emergency Operations Center), tau muaj kev sib zog raus 
tes nrog FEMA rau txhua fab kev npaj tswv yim, kev sib txuas lus, kev sib qhia sib coj thiab kev 
txhawb rau cov zos, cov pab pawg neeg thiab cov cheeb nroog uas ntsib teeb meem dej nyab.   
  
FEMA tau xa cov khoom tseem ceeb mus rau hauv North Dakota mus pab rau cov pej xeem 
huab hwm thiab cov zej tsoom uas muaj kev tu ncua. Cov khoom pab uas muaj yog:   

 Tshaj 170,000 pob khoom noj 
 30,000 lub txaj ntaub,  
 38,000 daim pam  
 50,000 cov tshuaj ntxuav cev  
 250,000 taub dej haus 
 50 lub tshuab zes hluav taws xob siv tau rau ntau yam thiab tsib lub tshuab zes 

hluav taws xob hauv cov tsev loj tseem ceeb  
 FEMA Lub Tsheb Pab Txhawb Kev Kub Ceev (Mobile Emergency Resource 

Support) (MERS) muaj cov kev pab kom khiav tau tej ntaub ntawv, tej luag 
num tseem ceeb thiab txhawb kev khiav dej num 

 

Tsoom fwv teb chaws lwm cov chaw khiav dej num puav leej muaj cov kev pab txhawb rau txoj 
kev dej nyab thiab pab tib neeg thiab cov zej zog. 

Teb chaws Asmeskas Tuam Tsev Pab Kev Noj Qab Haus Huv thiab Pab Pej Xeem Huab Hwm 
(U.S. Department of Health and Human Services – HHS) tau tshaj tawm tias muaj kev kub 
ntxhov rau txoj kev noj qab haus huv nyob rau hauv North Dakota. HHS tau xa tawm Cov Neeg 
Pab Kev Kho Mob Rau Cov Raug Kev Puas Ntsoog (Disaster Medical Assistance Teams – 
DMAT) thoob plaws.   

Cov pawg neeg no yuav muaj kev pab kho mob rau cov tib neeg uas ntsib kev puas ntsoog. Cov 
kev pab kho mob muaj xws li:  

 Tsoom fwv teb chaws ob qhov chaw pab kho mob muaj txog 250 lub txaj 
neeg pw kho mob nyob rau hauv ib lub twg 

 DMAT thawj tsib pab neeg yuav pib tuaj txog hmo Friday 

Teb Chaws Asmeskas Chaw Tswj Tub Rog (U.S. Army Corps of Engineers) muaj cov khoom 
pab nyob rau hauv North Dakota:  

 Ntau tshaj 14 vam hnab av suab puam, 160 lub tshuab pa, thiab 2,500 daim 
ntaub yas  

 Ntau tshaj 32,000 yas taws khoom tsim tiv thaiv ciam dej nyab thiab 2,500 yas 
taws ntug teev dej uas puav leej tshem tawm tau yooj yim 

 Peb pawg neeg ntsuam xyuas hluav taws xob thiab ib pab neeg tswj xyuas 
tshuab zes hluav taws xob uas muaj cov tsheb nqa khoom thiab cov tsheb ntim 
roj   

 
Teb Chaws Asmeskas Chaw Ceev Ciam Hiav Txwv (U.S. Coast Guard) muaj xws li:  

 Lub luag num rau C-130 thauj khoom 
 16 lub nkoj, ob dav hlau tshuab pawj, thiab cuaj lub nkoj yas mus cawm neeg 

 
Teb Chaws Asmeskas Chaw Ceev Kev Lag Luam thiab Ciam Teb (U.S. Customs and Border 
Patrol):  

 50 tus neeg ceev xwm txhawb cov tub ceev xwm  
 
American Red Cross: 

 Twb yais tawm lawm Peb Pawg Neeg Kho Kev Raug Mob (Incident Medical 
Assistance Teams) mus rau hauv Bismarck, Fargo, thiab Grand Forks. Yais 
tawm lub American Red Cross mus rau hauv Bismarck, Fargo, thiab Grand 
Forks: 

 31 lub tsheb pab kev kub ceev  
 12 pab neeg pab txog vaj tse nyob 
 55,000 pluas noj, 3,200 pob khoom pab kom xis nyob, 3,200 lub txaj ntaub 

thiab 6,500 daim pam  

Lub Salvation Army: 
 Muab khoom noj pub rau cov zej tsoom nyob hauv tsib lub cheeb nroog hauv 

North Dakota thiab muab cov khoom siv tu rau ntawm cov cheeb tsam raug 
teeb meem.   

Lub xeev North Dakota tau txib ntau cov chaw khiav dej num hauv lub xeev kom pab nws cov 
pej xeem uas raug kev puas ntsoog. Cov kev pab muaj xws li:  

 North Dakota Tuam Tsev Pab Kev Noj Qab Haus Huv yog lub tshem tawm 
cov tib neeg mob hauv cov tuam tsev kho mob, cov tsev tu neeg laus, thiab 
cov tsev tu xyuas neeg mus ntev nyob rau hauv Fargo uas tsim nyog yuav 
ntsib teeb meem 

 North Dakota Chaw Ceev Kev Tsheb Loj (Highway Patrol) pab txoj kev ruaj 
ntseg thiab kaw cov kev tsheb 

 Muaj ntau tshaj 1,300 Tus Neeg Ceev Xwm hauv North Dakota ntim cov 
xuab zeb rau hauv hnab; tswj xyuas cov av pob zeb teev dej; tsoo kom cov dej 
nkoog khuam tawg; thiab tswj xyuas cov kev tsheb khiav 

 
FEMA yuav ua hauj lwm nrog cov neeg ceev xwm lub zos, lub xeev thiab cov pab pawg neeg 
kom muab tau cov kev pab, tswv yim npaj rau cov kev tu ncua, thiab cawm siav thiab vaj tsev 
ntawm cov pej xeem nyob hauv North Dakota.  
 
Xav paub ntxiv txog cov kev npaj uas koj npaj tau rau txhua hom kev phem, thov txuas mus 
xyuas www.fema.gov thiab www.ready.gov.  
 
FEMA coj thiab txhawb lub teb chaws raws li txoj kev xyuam xim txog kev ntsib teeb meem, kev 
tswj xyuas zoo tshaj plaws txog kev kub ceev los ntawm txoj kev npaj, kev tiv thaiv, kev pab, kev 
cawm,thiab kev txhim kho kom txo txhua yam kev puas ntsoog rau txoj sia thiab cuab yeej thiab 
tiv thaiv lub teb chaws ntawm txhua yam kev phem nrog rau kev puas ntsoog uas ntuj tsim, kev 
ua lim hiam siab phem thiab lwm cov kev puas ntsoog uas tib neeg tsim muaj.    
 

# # # 


